
[bookmark: _Hlk105754781]«Գնման գործընթացը կազմակերպելու մասին»
 ՀՀ կառավարության որոշման նախագծի ընդունման

1. Իրավական ակտի ընդունման անհրաժեշտությունը
[bookmark: _Hlk104398415]Որոշման նախագծի ընդունումը պայմանավորված է Հայաստանի Հանրապետության կառավարության 2019 թվականի հոկտեմբերի 3-ի «ՀՀ տարածքում բազային և շարժական ռադիոմոնիթորինգի համակարգի ներդրման ծրագրին և ժամանակացույցին հավանություն տալու մասին» թիվ 1346-Լ որոշմամբ հավանության արժանացած ռադիոմոնիթորինգի համակարգի ներդրման աշխատանքները ձեռքբերելու նպատակով հայտարարված ԲՏԱՆ-ԲՄԱՇՁԲ-2022/01 ծածկագրով բաց մրցույթում հաղթող ճանաչված «Rohde & Schwarz» գերմանական ընկերության հետ պայմանագրի կնքման անհրաժեշտությամբ:
Ռադիոմոնիթորինգի համակարգի ներդրման ծրագիրը նոր նախաձեռնություն է և նպատակ ունի լուծել տեղական, տարածաշրջանային կամ գլոբալ մասշտաբներով քաղաքացիական, ռազմական և հատուկ նշանակության  ռադիոէլեկտրոնային միջոցների էլեկտրամագնիսական համատեղելիության և ռադիոհաճախականային խանգարումներին առնչվող խնդիրները, ապահովել ռադիոհաճախականությունների և հաճախականային շերտերի փաստացի օգտագործմանը վերաբերող տվյալների հավաքագրումն ու տրամադրումը:
Այն ունի նաև անվտանգային և ռազմավարարական նշանակություն, լուծում է բազմաթիվ խնդիրներ՝ կապված ավիացիոն և ավտոմոբիլային ռադիոնավիգացիոն համակարգերի անխափան գործունեության, շարժական բջջային կապի և հեռուստառադիոծրագրերի հեռարձակման ծառայությունների անխափան և որակյալ մատուցման ապահովման գործընթացների հետ:
Ներդրվող ռադիոմոնիթորինգի համակարգը հնարավորություն կտա Հայաստանի Հանրապետության ողջ տարածքում իրականացնել շուրջօրյա ռադիոհսկում, որի արդյունքում արագ կհայտնաբերվեն և Հայաստանի Հանրապետության օրենսդրությամբ սահմանված կարգով կբացառվեն չթույլատրված ռադիոհեռարձակումները, ինչպես նաև ռադիոխանգարումներ առաջացնող վնասակար սարքերը և համակարգերը` զերծ պահելով եթերը վնասակար խանգարումներից: Համակարգը ծառայելու է նաև Հայաստանի Հանրապետության ազգային անվտանգության ծառայության և Հայաստանի Հանրապետության պաշտպանության նախարարության որոշակի օպերատիվ խնդիրների լուծման համար:
Պայմանգիրը կնքման փուլում է: Պայմանգրի կնքման համար գնումների մասին ՀՀ օրենսդրությամբ անհրաժեշտ է, որ  մրցույթում հաղթող ճանաչված ընկերությունը ներկայացնի պայմանագրի և որակավորման ապահովում տուժանքի տեսքով կամ միջազգային հեղինակավոր կազմակերպությունների (Fitch, Moodys, Standard & Poor’s ) կողմից շնորհված վարկունակության վարկանիշ՝ առնվազն Հայաստանի Հանրապետությանը շնորհված սուվերեն վարկանիշի չափով: «Rohde & Schwarz»  ընկերությունը ներկայացրել է Deutsche Bank-ի վարկունակության վարկանիշ: Սակայն ներկայացված վարկանիշը ներառված չէ ՀՀ կառավարության 04.05.2017 թ․ N 526-Ն որոշման 32-րդ կետի գ. պարբերությամբ սահմանված ցանկում: Այս հարցի շուրջ անցկացվել են բազմաթիվ բանակցություններ ընկերության ներկայացուցիչների հետ, սակայն ընկերությունը հրաժարվում է ներկայացնել պայմանագրի և որակավորման ապահովում տուժանքի տեսքով: Ընկերությունը պատրաստ է ներկայացնել բանկային երաշխիք յուրաքանչուր տարվա համար նախատեսված գումարի շրջանակներում:
Հարցը հնարավոր է կարգավորել ՀՀ կառավարության որոշմամբ՝ սահմանելով, որ ընկերությունը յուրաքանչյուր տարի ներկայացնում է պայմանագրի ապահովում բանկային երաշխիքի տեսքով՝ պայմանագրի յուրաքանչյուր տարվա գնի 10% չափով (Հավելված 4) և որակավորման ապահովումներ բանկային երաշխիքի կամ կանխիկ փողի ձևով՝ պայմանագրի յուրաքանչյուր տարվա գնի 30% չափով: 
Հարկ է նշել, որ ընդհանուր պայմանագրի համար պայմանագրի և որակավորման ապահովումներ ներկայացնելու պահանջը (միակողմանի հաստատված տուժանքի, կամ կանխիկ փողի ձևով) ի սկզբանե նախատեսված է եղել մրցույթի հրավերով, որը հրապարակվել է 2021  թվականի դեկտեմբերի 30-ին (պայմանով մրցույթ): Ընկերությունը, սակայն, մրցույթին մասնակցելուց և ընտրված մասնակից ճանաչվելուց հետո հրաժարվել է ներկայացնել այդ ապահովումները:  Վերջնական բանակցությունների արդյունքում ընկերությունը համաձայնել է նախագծով առաջարկվող տարբերակով ներկայացնել համապատասխան ապահովումները: Նկատի ունենալով վերոգրյալը, նախագծով  նախատեսվում է, որոշման գործողությունը տարածել 2021 թվականի դեկտեմբերի 30-ից փաստացի ծագած հարաբերությունների վրա:
2. Ընթացիկ իրավիճակը և խնդիրները
Հայաստանի Հանրապետությունը ներկայումս տարածաշրջանի միակ երկիրն է, որտեղ ռադիոմոնիթորինգի համակարգի տեխնիկական արդիականացում չի իրականացվել:
Ներկայումս ՀՀ տարածքում ռադիոեթերի շուրջօրյա ռադիոմոնիթորինգ  իրականացվում է միայն Երևան քաղաքում, որի համար տեխնիկական բազա է հանդիսանում 2002 թվականին կանադական Aerosystems International ֆիրմայի կողմից տեղակայված ռադիոմոնիթորինգի համակարգը` իր ծրագրային ապահովմամբ: Այն կազմված է 3 բազային և 1 շարժական, իսկ Գյումրի և Վանաձոր քաղաքներում 8 ժամյա աշխատանքային ռեժիմով և մինիմալ տեխնիկական հնարավորություններով մեկական կայաններից: 
Համակարգի կազմում գործող ռադիոհսկման սարքավորումները նույնիսկ նախատեսված չեն 3G և 4G սերնդի տեխնոլոգիաներում օգտագործվող հաճախականային շերտերի ստուգման և կապի միջոցների նույնականացման համար, իսկ մոտ ապագայում 5G տեխնոլոգիաներին անցումը  կարող է ռադիոհսկման ոլորտում առաջացնել քաոսային իրավիճակ,  երբ հնարավոր չի լինի նույնականացնել և վերացնել ռադիո խանգարումների աղբյուրները:
Բարոյապես և ֆիզիկապես մաշված ռադիոմոնիթորինգի գործող համակարգը իր սահմանափակ տեխնիկական և գործառնական հնարավորություններով թույլ չի տալիս Հայաստանի հանրապետության ողջ տարածքում իրականացնել ռադիոեթերի շուրջօրյա մշտադիտարկում, չի ապահովում ռադիոհեռարձակման աղբյուրների հայտնաբերման և տեղորոշման գործառույթների լիարժեք կատարումը և ռադիոեթերի մաքրությունը՝ վնասակար խանգարումներից և չթույլատրված ռադիոհաճախականություններով հեռարձակումներից: Պիտանի չէ անվտանգային և ռազմավարարական նշանակության խնդիրների լուծման համար:
3. Կարգավորման նպատակը և բնույթը
[bookmark: _Hlk104399000]Հայաստանի Հանրապետության տարածքում «Rohde & Schwarz» ընկերության արտադրության բազային և շարժական ռադիոմոնիթորինգի համակարգի ներդրման արդյունքում կունենանք ժամանակակից տեխնիկական լուծումներով կառուցված ռադիոհսկման միասնական ցանց, որը հնարավորություն կտա Հայաստանի Հանրապետության ողջ տարածքում իրականցնել ռադիոեթերի շուրջօրյա մոնիթորինգ, Հայաստանի Հանրապետության օրենսդրությամբ սահմանված կարգով կապահովի ռադիոհեռարձակման աղբյուրների հայտնաբերման և տեղորոշման  գործառույթների կատարումը՝ զերծ պահելով ռադիոեթերը վնասակար խանգարումներից և չթույլատրված ռադիոհաճախականություններով հեռարձակումներից, կկիրառվի Հայաստանի Հանրապետության ազգային անվտանգության ծառայության և Հայաստանի Հանրապետության պաշտպանության նախարարության որոշակի օպերատիվ խնդիրների լուծման համար, ինչպես նաև կապահովի պայմաններ՝ պետական և տնտեսվարող սուբյեկտների ռադիոէլեկտրոնային միջոցների անվտանգ և անխափան աշխատանքի համար:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2022 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
[bookmark: _GoBack]Որոշման նախագիծը բխում է  ՀՀ կառավարության  2021 թվականի օգոստոսի 18-ի N               1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի, «Հեռահաղորդակցություն» բաժնի դրույթներից, այն է՝ Հայաստանի Հանրապետության ողջ տարածքում ռադիոեթերի շուրջօրյա վերահսկում, և մինչև 100 տոկոս եթերի մաքրության ապահովում, այդ նպատակով շարժային և բազային ռադիոմոնիթորինգի ժամանակակից համակարգի ներդրում:
